
Izjava OHR-a na konferenciji
za  medije  međunarodnih
organizacija u Mostaru
Bosna i Hercegovina mora nastaviti s reformama

Vijest  o  tome  da  je  Evropska  komisija  odobrila  Studiju
izvodljivosti procjenjujući spremnost Srbije i Crne gore za
sporazum o stabilizaciji i pridruživanju je razvoj situacije
koji treba pozdraviti. Pristupanje Balkanske regije članstvu u
Europskoj  uniji  je  u  porastu.  Srbija  i  Crna  Gora  moraju
ispuniti svoje zadatke, uključujući suradnju s Međunarodnim
kaznenim sudom u Hagu i tvrde pregovore o Ustavnoj povelji.
Sada  Bosna  i  Hercegovina  mora  završiti  svoje  zadatke,
uključujući  i  vrlo  tešku  reformu  policije.  Vrata  Europske
unije su odškrinuta i sve je još u igri.

Vijesti pokazuju da se suradnjom s Međunarodnim kaznenim sudom
u Hagu i ispunjavanjem uvjeta koje je postavila Europa postižu
rezultati.

 

Javne tribine o restrukturiranju policije

Kao dio javne informativne kampanje koja nas uvodi u ključne
pregovore  o  restrukturiranju  policije,  policijska  misija
Evropske  unije  (EUPM)  i  Ured  Visokog  predstavnika  (OHR)
nastavit  će seriju javnih sastanaka koji se održavaju diljem
BiH  na  temu  restrukturiranja  policije.  Događaj  ove  vrste
održat će se danas u Ljubuškom. Svrha ovih sastanaka jeste
predstaviti  prijedlog  Komisije  za  restrukturiranje  policije
(KRP)  građanima,  policiji,  predstavnicima  civilnog  društva,
kao  i  drugim  zainteresiranim  stranama,  te  otvoriti  široki
dijalog o reformi policije koja je u toku.

Na svakom javnom sastanku poseban prostor će se posvetiti
odgovorima na pitanja koja uputi javnost.

Sastanak će se održati u Ljubuškom, u zgradi općine, ulica
Andrije Šimića, danas, u srijedu, 13. aprila 2005. u 18 sati.
Detalji o ovom sastanku bit će najavljeni na lokalnim radio
stanicama.

 

Dostupan je edukativni materijal o restruktiriranju policije

Iskoristila  bih  ovu  priliku  da  vam  pokažem  posljednji
edukativni  materijal  o  tome  zašto  je  Bosni  i  Hercegovini
potrebno restrukturiranje policije. Ovaj letak pojašnjava i
pet najčešćih zabluda s kojima se susrećemo u razgovorima o
restrukturiranju policije:

Restruktiriranje  policije  ne  predstavlja  korak  ka1.
ukidanju entiteta
Restrukturiranjem  se  neće  ukinuti  Ministarstvo2.
unutarnjih poslova RS
Visoki  predstavnik  neće  nametnuti  restrukturiranje3.
policije
Restrukturiranje  policije  ne  znači  centraliziranje4.
policije u Sarajevu
Preustroj policije je zahtjev koji je EU postavila za5.
reformu policije

Evropska komisija je jasno stavila do znanja da ako BiH želi
da počne pregovore o Sporazumu o stabilizaciji i pridruživanju
restrukturiranje policije mora osigurati da:

su sve zakonodavne i budžetske nadležnosti  prenesene na
državni nivo.
je  djelovanje  policije  zasnovano  na  geografskim
regionima, kreiranim da obezbjede maksimalnu efikasnost
i
eliminisano političko uplitanje u rad policije.


